Бо ќарори Њукумати

Љумњурии Тољикистон

аз "29 " декабри  соли 2018, № 615
тасдиќ шудааст

Ќоидањои 

гузаронидани мониторинг ва арзёбии амалишавии њуљљатњои стратегии сатњи миллї, барномањои соњавї ва минтаќавии рушд дар 

Љумњурии Тољикистон

1. Муќаррароти умумї
1. Ќоидањои гузаронидани мониторинг ва арзёбии амалишавии њуљљатњои стратегии сатњи миллї, барномањои соњавї ва минтаќавии рушд дар Љумњурии Тољикистон (минбаъд - Ќоидањо) дар асоси Ќонуни Љумњурии Тољикистон "Дар бораи дурнамоњои давлатї, консепсияњо, стратегияњо ва барномањои рушди иљтимоию иќтисодии Љумњурии Тољикистон" тањия шудааст. 
2. Ќоидањои мазкур масъалањои ташкилии гузаронидани мониторинг ва арзёбии раванди амалишавии њадафњои асосї ва афзалиятњои Стратегияи миллии рушди Љумњурии Тољикистон барои давраи то соли 2030 (минбаъд - Стратегия), Барномањои миёнамуњлати рушди Љумњурии Тољикистон барои солњои 2016-2020, 2021-2025 ва 2026-2030 (минбаъд - Барнома), Њадафњои рушди устувор (минбаъд - Њадафњо), барномањои рушди соњавї, вилоятї ва шањру ноњияњо, ки ба таъмини рушди устувори иќтисодию иљтимої ва гузариш ба модели нави рушд равона шудаанд ва тадбирњоро љињати мониторинг ва арзёбии раванди амалишавии Стратегия ва Барнома муайян месозанд, танзим мекунанд.

3. Дар Ќоидањои мазкур мафњумњои зерин истифода мешаванд:

·  мониторинг – ин раванди љамъоварї ва тањлили мунтазами нишондињандањои (индикаторњои) асосї љињати муайянсозии он ки, кадом дигаргунињо ё пешрафт дар падида ё раванди омўхташаванда ба даст омадаанд;

·  арзёбї – дар марњилањои асосии амалишавии стратегияву барномањо гузаронидани чорабинињо бо маќсади муайян намудани натиљањои тањлили маълумоти љамъовардашуда, ки таъсири чорабинињоро вобаста ба амалї намудани сиёсати гузаронидашуда ва зарурати ворид кардани тасњењотро бо маќсади такмил додани амалњои маќомоти давлатї ва дигар иштирокчиёни равандро ошкор месозад;

·  индикаторњо – маљмўи маълумоти оморї, ки барои арзёбї намудан дар равандњои таѓйирёбии њолати иљтимоию иќтисодї 
истифода мешавад. Чор навъи асосии индикаторњои мониторинг ва арзёбї истифода мешаванд:

·  индикаторњои захирањои масрафшаванда - сиёсати љалб ва таќсим намудани маблағњои буљети давлатї ва дигар захирањои барои амалишавии стратегияњо истифодашавандаро тавсиф мекунанд;

·  индикаторњои боздењ - натиљањои бевоситаи фаъолияти маќомоти давлатиро оид ба иљрои стратегияю барномањои рушд тавсиф мекунанд;

·  индикаторњои натиљањои нињої - таѓйирёбии њолати иљтимоию иќтисодиро дар кишвар вобаста ба фаъолият дар доираи Стратегия, Барнома, дастрасии ањолї ба хизматрасонињои асосии давлатї ва ќаноатмандии онњоро аз чунин хизматрасонї тавсиф менамоянд; 

·  индикаторњои таъсир - таѓйироти некўањволии мардум ва мустаќиман дараљаи дастёбї ба њадафњои стратегиро нишон медињанд. 

4. Индикаторњои захирањои масрафшаванда ва индикаторњои боздењ бояд бо њисобот дар бораи рафти иљрои чорабинињои дар матритсаи амалиёти Стратегия, Барнома ва барномањои соњавию минтаќавии рушди банаќшагирифташуда пешнињод гарданд. 
·  рейтинг – муайян намудани дилхоњ параметри арзёбишаванда ё гурўњи параметрњоро аз рўи алгоритми бањодињї мувофиќи љадвали раддабандї ифода мекунад;
·  шохис – бузургии нисбие, ки тағйирёбии нишондињандањои мураккаби иљтимоию иќтисодиро аз рўи ваќт, фазо дар муќоиса бо заминаи муайяншуда тавсиф намуда, то кадом дараља фарќ доштани сатњи падидаи тадќиќшавандаро аз сатњи њамон падида дар шароити дигар нишон медињад; 

·  инфрасохтори институтсионалии мониторинг – низоми маќомоти давлатї ва иттињодияњои љамъиятї, ки дар раванди мониторинг ва арзёбии амалишавии Стратегия, Барнома ва барномањои соњавию минтаќавии рушд иштирок мекунанд;

·  бахш – маљмўи корхонањое, ки мањсулоти якхела ё махсусро аз рўи технологияњои њамон навъ истењсол (истихрољ) мекунанд;

·  стратегияи рушди иљтимоию иќтисодии Љумњурии Тољикистон – њадафњои дарозмуњлат ва нишондодњои асосие, ки њалли вазифањои афзалиятнок ва ноил гардидан ба нишондињандањои мушаххасро дар заминаи истифодаи оќилонаи захира ва иќтидорњои мављуда фарогир мебошанд;

·  барномаи рушди иљтимоию иќтисодии Љумњурии Тољикистон – маљмўи чорабинињо ва наќшањои мувофиќашуда љињати расидан ба њадафњои стратегї ва вазифањои умумї дар доираи афзалиятњои сатњи миллї, мањаллї ва соњавї дар назар доштани истифодаи босамари захирањои табиї, моддї ва молиявї дар давраи миёнамуњлат;

·  наќшањои рушди иљтимоию иќтисодї – маљмўи чорабинињо оид ба њалли њадафњои гузошташуда, ки метавонанд кўтоњмуњлат, миёнамуњлат ва дарозмуњлат бошанд.

5. Маќсад ва вазифањои низоми мониторинг ва арзёбї.

Маќсади асосии низоми мониторинг ва арзёбї, баланд бардоштани самаранокии идоракунии стратегия, барнома ва бењтар намудани фаъолият мебошад. Вазифањои он, сари ваќт ошкор намудани ихтилофот, ворид намудани ислоњот ва њалли мушкилот мебошад.

2. низоми мониторинг ва арзёбї

6. Низоми мониторинг ва арзёбї як ќатор намудњои индикаторњои ибтидої, фосилавї, анљомдињанда ва нињоиро дар бар мегирад, ки онњо њамчун воситањои ченкунии  навъњои индикаторњои дар банди 3 Ќоидањои мазкур зикргардида истифода бурда мешаванд:

· индикаторњои ибтидої барои муайян кардани њолати асосї дар оғози мониторинг ва арзёбї истифода мешаванд;

· индикаторњои фосилавї барои мониторинги мунтазами амалишавии стратегия ва барномањо дар доираи захирањои људошуда, ки дар натиљаи анљом додани амалњои асосї ба даст омадаанд, истифода бурда мешаванд;

· индикаторњои анљомдињанда арзёбии ноилшавї ба њадафњои асосии Стратегия ва Барнома, ки мониторинги онњо пайваста амалї мегардад, муайян менамоянд;

· индикаторњои нињої барои арзёбии таъсири њадафњои асосии бадастомадаи Стратегия ва Барнома, ки арзёбии онњо баъди анљомёбї амалї мегардад, истифода бурда мешаванд. 

7. Бо дар назар доштани мушкил будани истифодаи мунтазами индикаторњои нињої дар низоми мониторинг ва бањодињї метавон аз индикаторњои ивазкунанда истифода бурд.

8. Аз рўи шакли андозагирињо индикаторњои зерин истифода мешаванд:

· индикаторњои соњавї ва минтаќавии дар Стратегия ва Барнома муайяншуда, ки ноилшавї ба њадафњои фосилавї ва асосии рушди миллї ва мањаллиро бо дар назар доштани индикаторњои Њадафҳо мунтазам андозагирї намуда, шарњњои махсусро талаб мекунанд; 

· индикаторњое, ки амалишавии тадбирњои банаќшагирифташударо муайян мекунанд;

· индикаторњое, ки мувафаќияти иљрои тадбирњои маќсаднокро муайян мекунанд; 

· маќомоти марказї ва маќомоти мањаллии њокимияти давлатї метавонанд индикаторњои иловагиеро истифода баранд, ки онњо хусусиятњои вазифаи рушди ба зиммаи онњо гузошташударо инъикос намоянд. 

9. Индикаторњо метавонанд дар асоси дигар индикаторњо муайян карда шаванд. Индикаторњо барои таъмин намудани мутобиќат бо Стратегия ва Барнома метавонанд такмил дода шаванд.

3. Низоми мониторинг ва арзёбии амалишавии СТРАТЕГИЯИ МИЛЛИИ РУШДИ ЉУМЊУРИИ тОЉИКИСТОН БАРОИ ДАВРАИ ТО СОЛИ 2030 ВА БАРНОМАЊОИ МИЁНАМУЊЛАТИ РУШДИ ЉУМЊУРИИ ТОЉИКИСТОН, барномањои рушди соњавї, вилоятї, шањрї 

ва ноњиявї

10. Мониторинг дар сатњњои зерин гузаронида мешавад:

Дар сатњи миллї:

·  дар сатњи барнома ва лоињањо дар доираи матритсаи амалиёти Стратегия, Барнома ва инчунин индикаторњои Њадафҳо;

·  дар сатњи ќисматњои Стратегия ва Барнома (дар сатњи бахшњои алоњида); 

·  бахшњои иќтисодиёт (матритсаи амалиёти барномањои рушди соњавї);

Дар вилоятњо, шањр ва ноњияњо (аз рўи барномањои рушд).

11. Мониторинг дар сатњи умумимиллї дар асоси љамъбаст кардани њисоботи маќомоти марказї ва мањаллии њокимияти иљроияи Љумњурии Тољикистон оид ба тадбиру амалиёти сиёсати давлатї, њисоботи Бонки миллии Тољикистон, ки ба амалишавии њадафњои рушди миллї равона шудаанд, анљом дода мешавад. Усули мазкур имкон медињад, ки рафти амалишавии Стратегия, Барнома ва Њадафњо арзёбї гардида, робитаи мутаќобила барои тањлили буљет, стратегия ва такмили сиёсат дар самти рушди миллї таъмин гардад.

12. Мониторинг дар сатњи барномањо ва лоињањои дар доираи Стратегия ва Барнома ба арзёбии самаранокї ва маќсаднокии амалњои татбиќшаванда асос меёбад.

13. Мониторинг дар сатњи бахшњои Стратегия ва Барнома бо истифода аз маълумоти дар натиљаи тањлили (мушоњидањо, пурсишњо ва дигар тадќиќот) рушди бахшњо бо арзёбии натиљањои фосилавї ва нињої (динамикаи сатњи рушди иљтимоию иќтисодї, дараљаи њифзи иљтимої, саломатї, маълумотнокии ањолї ва ғайра) гузаронида мешавад. Усули мазкур барои муайян намудани он ки оё њадафњо ё натиљањои банаќшагирифташуда аз рўи соњањо ба даст омадаанд ё не имкон медињад.

14. Арзёбї аз рўи се намуди асосї амалї мегардад: 
·  арзёбии раванд то кадом дараља самаранок будани амалњои њокимияти давлатї, кї дар барнома иштирок мекунад, кадом амалњо пешнињод мегарданд, кадоме аз онњо амалї шудаанд ва истифодаи кадом усулњоро нишон медињад. 

·  арзёбии натиљањо њолати объектњои тањлилро баъд аз иљрои амали барномањо ё стратегияњо нишон медињад. Арзёбии раванд ва натиљањо робитањоро байни чорабинињо ва натиљањои онњо низ муайян мекунад. Њадафи онњо муайян намудани тафовут аз наќша ё нокомињо дар рафти иљрои амалњои пешбинишуда мебошад. 

·  арзёбии таъсир дараљаи ноилшавї ба њадафњо ва вазифањои рушдро баъди ба даст овардани натиљањои дахлдор нишон медињад.

§1. Мониторинг ва арзёбии амалишавии Стратегияи миллии рушди Љумњурии Тољикистон барои давраи то соли 2030
15. Мониторинг ва арзёбии амалишавии Стратегия бояд дар асоси пайгирии мунтазами индикаторњои тасдиќшуда гузаронида шавад, ки меъёрњои андозагирї, мувофиќат, камарзишии љамъоварии маълумот, инъикоси бевоситаи натиљањои фосилавиро барои ҷавоб додан ба саволҳои: оё тадбирњои банаќшагирифташуда иљро шудаанд, оё нишондињандањои пешбинишудаи маќсаднок ба даст омадаанд, натиљањои фосилавии тадбирњои сиёсат, ки дар матритсаи амалиёт пешбинї шудаанд, ќонеъ гардонад. 

16. Мониторинг ва арзёбии Стратегия тањти роњбарї ва дар мувофиќа бо маќоми ваколатдор оид ба њамоњангсозии низоми мониторинг ва арзёбї дар Љумњурии Тољикистон амалї мегардад. Маќоми ваколатдор якљо бо маќомоти идоракунии дахлдори соњавї ва њудудї, ташкилотњои љомеаи шањрвандї ва сохторњои тиљоратї, аз љумла бо љалби шарикони рушд мониторинг ва арзёбї гузаронида, ба Шўрои миллии рушди назди Президенти Љумњурии Тољикистон (минбаъд – Шўро) њисоботњои панљсоларо дар бораи рафти амалишавии Стратегия пешнињод мекунад. 

§2.  Вазифањои мониторинг ва арзёбии амалишавии Стратегияи миллии рушди Љумњурии Тољикистон барои давраи то соли 2030 
17. Вазифањои мониторинг ва арзёбии Стратегия чунинанд: 

·  нишон додани пешравињои кишвар дар самти ноилшавї ба њадафњои гузошташуда;

·  нишон додани самаранокии захирањои истифодашуда дар ба даст овардани натиљањои бадастомада;

·  ошкор намудани афзалиятњо љињати пурзўр намудани натиљањои амалисозии Барномаи миёнамуњлати рушд дар доираи Стратегия;

·  ошкор намудани сабабњои пайдоиши камбудињо, монеањо, мушкилињо ва дарёфти роњњои бартараф намудани онњо;

·  муайян намудани сатњи иштироки тамоми тарафњои манфиатдор дар амалишавии Стратегия; 

·  арзёбии иќтидори бавуљудомада барои рушду нумўи кишвар баъди соли 2030.

§3. Њисоботдињї 

18. Њисобот оид ба мониторинг ва арзёбии Стратегия аз љониби Њукумати Љумњурии Тољикистон дар доираи Шўро бо иштироки шарикони рушд ва дигар љонибњои манфиатдор баррасї мегардад.

19. Њисобот оид ба мониторинг ва арзёбї дар асоси тањлили динамикаи низоми индикаторњо дар ду сатњ ташаккул дода мешаванд: 

·  индикаторњои сатњи байналмилалї барои муќоисањои байналмилалї; 

· индикаторњои миллї, аз љумла нишондињандањои макроиќтисодї, индикаторњои Стратегия, Барнома, инчунин индикаторњои милликунонидашудаи Њадафњо барои ошкор сохтани таѓйирот, тамоюлњо ва мушкилоти махсус дар рафти амалишавии Стратегия, аз љумла барои муайян намудани тарафњои заиф, ќавї, имконият ва хавфњо истифода мешаванд.

20. Индикаторњои миллї маълумоти зеринро дар бар мегиранд: индикаторњои пайгирии раванди амалишавии чорањои андешидашуда, аз љумла индикаторњои таъсир, ки дар асоси онњо арзёбии сифатї ва миќдории таѓйирот ташаккул дода мешавад ва он барои ќабули ќарорњо ва асосноккунии афзалиятњои нав њамчун манбаи маълумот хизмат мерасонад.

21. Индикаторњои пайгирии Стратегия (њар панљ сол) дар асоси индикаторњои натиљавии амалисозии барномањои рушди миёнамуњлати Тољикистон ва индикаторњои Њадафњо муайян карда мешаванд.

§4. Мониторинг ва арзёбии натиљањои барномањои миёнамуҳлати рушди Љумњурии Тољикистон

22. Низоми мониторинг ва арзёбии Барнома ќисми асосї ва људонопазири низоми мониторинг ва арзёбии Стратегия буда, ноилшавї ба њадафњои Стратегия, сафарбар намудани захирањои дохилї ва беруна ва истифодаи самараноки онњоро бо љалби њамаи шарикони рушд дар амалисозии барномањо таъмин хоњад намуд. 

23. Низоми мониторинг ва арзёбии Барнома барои пайгирии њадафњои Барнома, ошкор намудани таљрибањои мусбати андўхташуда, мушкилоти амалишавии Стратегия, тањлили раванди рушд, коркарди пешнињодоти мушаххас оид ба такмили сиёсати амалишавии Барнома ва баланд бардоштани самаранокии он равона гардидааст.

24. Низоми мониторинг ва арзёбї имкон медињад, ки муносибати мутаќобила байни сиёсати барнома ва амалишавии он, шаффофият ва њисоботдињии ба њадаф ва афзалиятњои Барнома алоќаманд таъмин гарданд.
§5. Сохтори низоми мониторинг ва арзёбии Барномањои миёнамуҳлати рушди Љумњурии Тољикистон

25. Асоси сохтори низоми мониторинг ва арзёбиро њадафњо ва афзалиятњои миќдории муайяннамудаи Барнома ташкил медињанд. Низоми индикаторњо барои андозагирии пешрафти кишвар дар самти расидан ба њадафњо истифода мешавад. Он имкон медињад, ки самаранокї ва натиљабахшии тадбирњое, ки дар Барнома пешбинї шудаанд, пайгирї шаванд. 

26. Зернизоми асосии низоми мониторинг ва арзёбї тартиби љамъоварии маълумотро ташкил намуда, ањамияти индикаторњои мониторинг ва дигар маълумоти миќдорию сифатии рушди иљтимоию иќтисодии Тољикистонро тавсиф мекунад.

27. Дигар љузъњои таркибии сохтори низоми мониторинг ва арзёбї инњо мебошанд:

· низоми тањлили маълумоте, ки дар љараёни мониторинг љамъ оварда шуда, барои арзёбии тадбирњои иљтимоию иќтисодии рушди кишвар дар доираи Барнома ва Њадафњо љињати омода кардани пешнињодњо оид ба такмилдињии сиёсати миллии рушд пешбинї шудаанд; 

· низоми пањнкунии иттилоот дар бораи натиљањои мониторинг ва амалисозии Барнома ва Њадафњо, њамчунин низоми алоќаи мутаќобила бо љонибњои мухталифи манфиатдор.

28. Њадафњои Барнома њамзамон њадафњои фосилавии Стратегия ба њисоб мераванд. Њамоњангии мутаќобилаи онњо, мушаххасии миќдорї ва муњлатнокии онњо имкон медињад, ки самаранокии мониторинг ва арзёбии њуљљатњои стратегии кишвар таъмин гардад. Стратегия Њадафњоро дар худ инъикос менамояд, ки аз љониби Тољикистон ва љомеаи љањонї ќабул гардидаанд.

29. Мониторинги Барнома аз рўи моњияти индикаторњо барои кишвар ва аз рўи таќсимбандї барои минтаќањо, баробарии њуќуќи марду зан, экология ва дигар хусусиятҳо бо таваљљуњи хоса ба гурўњњои осебпазир мавриди амал ќарор мегирад. Маќомоти соњавї ва иљроияи мањаллии њокимияти давлатї метавонанд аз индикаторњои иловагие истифода баранд, ки имконият медињанд хусусияти вазифањои рушди дар назди онњо ќарордошта инъикос карда шаванд. 

30. Низоми мониторинг ва арзёбии Барнома натиљањои мониторинг ва арзёбии стратегияњо ва барномањои соњавї ва минтаќавии рушд, ки дар Љумњурии Тољикистон тасдиќ шудаанд ва муњлати иљро ва ё ба анљом расонидани онњо ба давраи то соли 2030 рост меояд, ба инобат гирифта, якљо бо маќомоти ваколатдори масъули амалишавии ин стратегияњо ва барномањо гузаронида мешаванд.

31. Дар баробари мониторинги мунтазами индикаторњои асосии барномањои рушд истифодабарии намудњои мухталифи тадќиќот низ зарур мебошад: 

· мониторинг ва арзёбї, ки якљо бо љонибњои манфиатдор гузаронида мешавад, имкон медињад, ки маълумоти боарзиш дар бораи амалишавии Барнома дар сатњи љамоатњо таъмин гардад;

· пайгирї намудани харољоти давлатї, ки муќоисаи харољотњои воќеии давлатї бо харољоти тасдиќшудаи молиявии Барномаро талаб мекунад; 

· тањќиќоти соњавї барои муайян намудани мушкилоту монеањо дар самтњои мухталифи рушди иљтимоию иќтисодии кишвар;

· арзёбии таъсир, ки барои тањлили амиќи рафти амалисозии барномањои асосї дар доираи Барнома пешбинї шудааст.

32. Чунин тадќиќот аз љониби маќомоти ваколатдори давлатї фармуда шуда, аз љониби созмонњои мустаќили тадќиќотї ва ташкилотњои дахлдори љомеаи шањрвандї гузаронида мешаванд. Вобаста ба тањкими иќтидори дохилї ва истифодаи тадќиќоти маълумот њам дар маќомоти давлатї ва њам дар ташкилотњои мустаќими тадќиќотї ва ширкатњои машваратї тадбирњо ќабул карда мешаванд. Натиљањои чунин тадќиќот њангоми гузаронидани арзёбии амалисозии Барнома ба инобат гирифта шуда, ба њисоботи солона дар бораи амалишавии он дохил карда мешаванд. Ин гуна тадќиќот њамчун сарчашмањои иловагии маълумот баромад карда, методологияи он бо Вазорати рушди иќтисод ва савдои Љумњурии Тољикистон њамчун маќоми њамоњангсози давлатї оид ба мониторинг ва арзёбии Стратегия ва Њадафњо мувофиќа карда мешавад.

33. Низоми љамъоварии маълумот тавре тартиб дода мешавад, ки он тибќи талабот пуррагии маълумоти барои ќабули ќарорњои маъмурї зарурбуда ва сарфаи захирањои давлатии барои ба даст овардани чунин маълумот сарфшударо таъмин кунад. Њамзамон ба устувории раванди љамъоварии маълумот, дохил намудани индикатор ва методологияњои њисобе, ки танњо аз њисоби сарчашмањои дохилї амалї мегарданд, диќќат дода мешавад.

34. Дар низоми љамъоварии маълумот наќши асосиро Агентии омори назди Президенти Љумњурии Тољикистон оид ба љамъоварии сариваќтї, коркард ва пешнињоди њаљми асосии маълумот аз рўи њамаи индикаторњо ба маќомоти њамоњангсози давлатї оид ба мониторинг ва арзёбии Стратегия ва Њадафњо мебозад. Дар њамкорї бо созмонњои байналмилалї дар самти тањкими неруи маќомоти омор, аз љумла дар минтаќањо љињати ба даст овардани маълумоти воќеї, даќиќ ва сариваќтї оид ба рушди иљтимоию иќтисодии кишвар, тадбирњо андешида мешаванд. 

35. Манбаи дигари муњим оид ба пешнињоди маълумот барои мониторинг вазорату идорањое мебошанд, ки аз рўи фаъолияти худ ва њолати мављуда дар доираи салоњияташон, аз љумла оид ба маблаѓгузории барномањои рушд, ахбор пешнињод мекунанд.

36. Тањлили маълумоти дар рафти мониторинг ва арзёбии Барнома љамъоваришуда аз љониби њамаи маќомоти марказии иљроия, масъули амалишавии Барнома аз рўи соњаи салоњияти худ ва дар њамоњангї бо Вазорати рушди иќтисод ва савдои Љумњурии Тољикистон гузаронида мешавад. Мутахассисони ташкилотњои давлатї ва муассисањои мустаќили тадќиќотї, намояндагони љомеаи шањрвандї ва сохторњои тиљоратї ба гузаронидани тањлил ва тањияи пешнињод оид ба амалишавии сиёсати давлатї љалб мегарданд.

37. Натиљањои мониторинг ва арзёбї дар шакли њисоботњои солона оид ба рафти амалишавии Барнома љамъбаст мегарданд. Ин њисоботњо бояд мутобиќи боби 5 Ќоидањо пешнињод карда шаванд. 

38. Пањн намудани иттилоот дар бораи натиљањои мониторинг ва арзёбї тавассути гузаронидани чорабинињои иттилоотї, нашри густурдаи њисоботњои соњавию минтаќавї дар бораи рафти амалисозии барномањо, ташкили муњокимањои љамъиятї ва натиљањои арзёбии Барнома, аз љумла маълумоти мониторинг, ки ташкилотњои љамъиятї ба даст овардаанд, сурат мегирад. Ба таъмини робитаи мутаќобила бо тамоми тарафњои манфиатдор бо маќсади такмили сиёсат ва механизмњои амалисозии Барнома диќќати махсус дода мешавад.

39. Дар самти мониторинг ва арзёбї Вазорати рушди иќтисод ва савдои Љумњурии Тољикистон маќоми кории котиботи Шӯро ба њисоб рафта, дорои вазифањои зерин мебошад: 

· пайгирии равандњои мониторинг ва арзёбї дар њамаи сатњњои идоракунї;

· тањия намудани санадњои меъёрии њуќуќї дар соњаи мониторинг ва арзёбї; 

· њамгироии натиљањои мониторинг ва арзёбї дар миќёси матритсаи амалиёти Барнома;

· омода намудани њисоботи солона дар бораи амалишавии Барнома;

· омода намудани таклифу пешнињодњо ба Шўро љињати тасњењи минбаъдаи матритсаи амалиёти Барнома;

· њамоњангсозии фаъолияти дигар иштирокдорони низоми мониторинг ва арзёбї; 

· муколама бо шарикони рушд; 

· пањн намудани маълумот дар бораи равандњо ва натиљањои мониторинг ва арзёбї. 

40. Масъулият оид ба фаъолияти мониторинг ва арзёбии самтњои соњавии Барнома ба сохторњои ваколатдори (шуъба, мутахассисони мониторинг ва арзёбї, шуъбањои тањлилию иттилоотї ё дигар маќомот, мутахассисони ваколатдор) вазорату идорањои соњавї ва маќомоти иљроияи мањаллии њокимияти давлатї вогузор карда мешавад.

41. Маљлиси намояндагони Маљлиси Олї дар мониторинг ва арзёбии Барнома ва Њадафњо иштирок менамояд. 

42. Наќши маќомоти иљроияи њокимияти давлатї дар низоми мониторинг ва арзёбї аз ташкил намудани љамъоварии маълумот дар бораи барномањои давлатии дар њудуди онњо амалишаванда, дар тањлили рафти амалисозии Барнома дар минтаќањои худ ва дар асоси тањлили мазкур омода намудани таклифу пешнињодњо оид ба такмилдињии механизми амалисозии Барнома иборат хоњад буд. Бо ин маќсад, маќомоти иљроияи мањаллии њокимияти давлатї бо вазоратњо (идорањо), ташкилотњои љамъиятї муколамаи мунтазам ва муњокимаи натиљањои мониторинги алоќаманд бо минтаќаи онњоро мегузаронанд. 

43. Таъмини иштироки љомеаи шањрвандї дар раванди мониторинг ва арзёбии Барнома муњим мебошад. Намояндагони ташкилотњои љомеаи шањрвандї ба Шўро ва гурўњњои кории соњавї ба њайси коршиносон ва намояндагони гурўњњои манфиатдори ањолї дохил мешаванд. Наќши муњим дар равандњои мониторинг ба љомеаи шањрвандї, ки масъули пешнињоди маълумот дар бораи он ки ањолї нисбати љараёни амалисозии Барнома чї муносибат дорад ва кадом мушкилот дар сатњи мањаллї диќќати махсусро талаб мекунанд, вогузор карда мешавад.

44. Низоми њисоботдињї аз рўи натиљањои амалисозии Барнома чунин сурат мегирад:

· маќомоти иљроияи мањаллии њокимияти давлатї њисоботњои љамъбастиро дар бораи фаъолияти алоќаманд бо амалисозии Барнома дар минтаќаи худ ба Кумитаи рушди мањали назди Президенти Љумњурии Тољикистон ва њисоботњои соњавии худро ба вазоратњои соњавї пешнињод мекунанд; 

· мониторинги лоињањое, ки дар доираи барномањои давлатии сармоягузорињо барои соли дахлдор амалї мегарданд, дар як ваќт дар Кумитаи давлатии сармоягузорї ва идораи амволи давлатии Љумњурии Тољикистон ва вазорату идорањои соњавї гузаронида мешаванд;

· вазорату идорањои соњавї, аз љумла Кумитаи рушди мањали назди Президенти Љумњурии Тољикистон тамоми маълумоти дар доираи бахши худ ќабулшударо љамъбаст намуда, њисоботњои љамъбастиро ба Вазорати рушди иќтисод ва савдои Љумњурии Тољикистон пешнињод мекунанд, ки дар он тамоми маълумот дар бораи амалишавии Барнома љамъ мешавад.

45. Мониторинг ва арзёбии Барнома ва Њадафњо ягона буда, мављудияти сохторњои бо њам монанди мониторинг ва такроршавии вазифањоро оид ба љамъоварии маълумот аз байн мебарад. Мониторинг ва арзёбї бо дар назар доштани манфиатњои тамоми иштирокчиёни раванди амалишавии Барнома ва Њадафњо ташаккул дода мешавад. Фаъолият оид ба мониторинги лоињањое, ки бо дастгирии созмонњои байналмилалї (донорњо) амалї мегарданд, ба низоми умумии мониторинг ва арзёбї дохил мешаванд, ки самаранокии истифодаи маблағњоро барои мониторинг баланд бардошта, ба тањкими низоми мониторинг ва арзёбии кишвар имкон медињад.

46. Тадбирњои назаррас дар самти тањкими иќтидори њамаи иштирокчиёни равандњои мониторинг ва арзёбї ба харљ дода мешаванд. Ба онњо љалби маблағњои иловагии донорњо ва афзоиши шумораи захирањои давлатї, ки ба ќонеъ гардонидани ниёзњои мониторинг равона мегарданд, дохил мешаванд. Маблағгузории низоми мониторинг ва арзёбї дар доираи маблаѓњои пешбининамудаи буљетї ба вазорату идорањои дахлдор сурат мегирад. Маблағњои донорњо барои таќвияти неруи инсонї ва ташкилии низоми мониторинг ва арзёбї равона мегарданд. Саъю кўшиши донорњо оид ба рушди неруи љомеаи шањрвандї дар самти мониторинг ва арзёбї дастгирї карда мешаванд. 
§6. Мониторинг ва арзёбии барномањои соњавии рушд

47.  Раванди амалисозии мониторинги барномањои соњавии рушд аз фаъолиятњои зерин иборат аст:

· гузаронидани мониторинги рафти амалисозии барномањои соњавии рушд аз љониби маќоми давлатии масъули амалисозии барномањои соњавии рушд;

· аз љониби ташкилотњои иљрокунанда дар муњлати муќарраршуда ба маќоми давлатии масъули амалишавии барномањои соњавии рушд пешнињод намудани ќисмњои ба онњо вогузоршудаи барномањои соњавии рушд ва бандњои наќшаи чорабинињо;

· пешнињоди њисоботњои фосилавї оид ба амалисозии барномањои соњавии рушд аз љониби маќоми давлатии масъули амалишавии барномањои соњавии рушд ба Њукумати Љумњурии Тољикистон, маќоми ваколатдори њамоњангсозии низоми мониторинг ва арзёбї, ё маќоми намояндагии мањаллї ва њангоми зарурат омода намудани таклифу пешнињодњо оид ба ворид намудани тағйиру иловањо ба њисоботњои фосилавї;

· арзёбии самаранокии амалишавии барномањо аз љониби маќоми давлатї, ки ба амалисозии барнома масъул аст (арзёбии дохилї) ва маќоми ваколатдор (арзёбии беруна) гузаронида мешавад. Раванди гузаронидани арзёбї аз тањлили љараёни амалисозии барнома ва наќшаи чорабинињо, самаранокии истифодабарии захирањои моддї, мењнатї ва молиявї, дараљаи ноилшавии вазифањо ва индикаторњои банаќшагирифташуда ва таъсири амалисозии барнома ба инкишофи иљтимоию иќтисодї иборат аст. 

48. Маќоми ваколатдор њисоботњоро оид ба раванди амалишавии барномањои аз љониби маќоми давлатии масъули амалишавии барномањои соњавии рушд пешнињодшаванда тањлил намуда, хулосаи мушаххасро ба Њукумати Љумњурии Тољикистон љињати амалисозии барномањои соњавии рушд пешнињод мекунад.

49. Маќоми ваколатдор њуќуќ дорад муассисањои илмию тадќиќотї ва дигар ташкилотњоро барои гузаронидани арзёбии беруна тибќи тартиби ба ќонунгузории Љумњурии Тољикистон муќарраршуда љалб намояд.

50.  Ќабули ќарор оид ба љамъбаст (идома додан)-и барномањои соњавии рушд аз даврањои зерин иборат аст:

· аз љониби маќоми давлатии масъул дар амалишавии барномањои соњавии рушд якљо бо иљрокунанда омода намудани њисоботи нињої ки дар он маълумот оид ба натиљањои дар љараёни амалисозии барномањои соњавии рушд бадастомада, дараљаи ноилшавии вазифањо ва индикаторњои ба наќша гирифташудаи барнома ва таъсири мултипликативии амалисозии барномањои соњавии рушд ба вазъи иљтимоию иќтисодии кишвар пешнињод мегарданд; 

· аз љониби маќоми давлатии масъул дар амалишавии барномањои соњавии рушд ба Њукумати Љумњурии Тољикистон, маќоми ваколатдор ё маќоми намояндагии мањаллї пешнињод гардидани њисоботи нињої оид ба натиљаи амалишавии барномањои соњавии рушд бо таклифи анљомдињии он, ё зарурати идома ва тањияи барномаи нав бо дар назар доштани ворид намудани таѓйиру иловањои мушаххас;

· баррасии њисоботи нињої оид ба амалисозии барномањои соњавии рушд аз љониби Њукумати Љумњурии Тољикистон, маќоми ваколатдор ё маќоми намояндагии мањаллї;

· ќабули ќарор оид ба анљомдињии барнома ва ќатъи назорати он ё дар бораи идомаи амалишавї ва ё тањияи барномаи нав.

§7. Мониторинг ва арзёбии барномањои рушди вилоятї, шањрї 

ва ноњиявї 

51. Мониторинг ва арзёбии барномањои рушди вилоятї, шањрї ва ноњиявї тавассути баррасї ва тањлил намудани индикаторњои мухталиф, ки рушди минтаќаро инъикос мекунанд, анљом меёбад.
52. Вазифа ва наќши маќомоти иљроияи мањаллии њокимияти давлатї дар низоми мониторинг ва арзёбї инњо мебошанд:

· љамъоварии маълумот оид ба амалишавии чорабинињои барномањои рушди вилоятњо, шањрњо ва ноњияњо, ки дар њудуди онњо амалї мегарданд; 

· тањлили раванди амалишавии афзалиятњои миллї ва самтњои Стратегия, Барнома ва барномањои соњавї дар минтаќањо; 

· пешнињоди дархосту тавсияњои мушаххас ба Њукумати Љумњурии Тољикистон, аз љумла ба вазорату идорањои соњавии дахлдор. 

4. Маќоми ваколатдор доир ба њамоњангсозии низоми мониторинг ва арзёбии Стратегияи миллии рушди Љумњурии Тољикистон барои давраи то соли 2030, Барномањои миёнамуњлати рушди Љумњурии Тољикистон, барномањои РУШДИ соњавї, ВИЛОЯТЇ, ШАЊРЇ ва НОЊИЯВЇ

53. Маќоми ваколатдор дар сатњи котиботи Шўро якљо бо соњањои дахлдор ва маќомоти иљроияи мањаллии њокимияти давлатї, ташкилотњои љомеаи шањрвандї ва сохторњои соњибкорї, аз љумла бо љалби шарикони рушд мониторинг ва арзёбї гузаронида, ба Шўро њисоботњои солона, панљсола ва љамъбастиро оид ба амалишавии Стратегия ва Барнома пешнињод мекунад.

54. Барои воќиф намудани ањолии кишвар аз натиљањои мониторинг ва арзёбї тавассути воситањои ахбори омма, гузаронидани чорабинињои дахлдор (мизи мудаввар, анљуманњо, форум ва ѓайра) истифода карда мешавад.

§1. Вазифањои маќоми ваколатдор

55. Вазифањои маќоми ваколатдор оид ба њамоњангсозии низоми мониторинг ва арзёбии Стратегия ва Барнома, барномањои рушди соњавї, вилоятї, шањрї ва ноњиявї аз инњо иборатанд:
· тањлил намудани ноилшавии кишвар ба њадафњои гузошташуда;

·  муайян намудани самаранокии натиљањои бадастомада дар доираи захирањои сарфшуда;

· ошкор намудани тарафњои устувор (барои пурзўр кардан) ва камбудињои (барои аз байн бурдан) натиљањои амалисозии Стратегия;

· муайян намудани сатњи иштироки љонибњои манфиатдор дар амалишавии Стратегия;

· арзёбии иќтидори бавуљудомада барои рушди кишвар баъди соли 2030;

· љамъбаст ва тањлили тамоми маълумоти бадастомада, бо љалби њамаи љонибњои манфиатдор (намояндагони љомеаи шањрвандї ва шарикони байналмилалии рушд);

· њангоми зарурат, метавонад мониторинги интихобии њисоботњои пешнињодшударо оид ба амалишавии Стратегия (бо љалби намояндагони љомеаи шањрвандї ва шарикони байналмилалии рушд) гузаронад.

§2. Вазифањои маќоми ваколатдор доир ба омода намудани њисобот оид ба мониторинг ва арзёбї

56. Вазифањои маќоми ваколатдор доир ба омода намудани њисобот оид ба мониторинг ва арзёбї чунинанд:

· мониторинг ва арзёбии равандњо ва натиљањо, аз љумла мониторинги таќсимот ва арзёбии истифодаи маблағњо тавассути буљет дар њамоњангсозї бо маќоми ваколатдор дар соњаи молия ва барномаи сармоягузорињои давлатии лоињањои дар Стратегия ва Барнома нишондодашуда; 
· раванди муайянсозии вазифањои институтсионалии низоми мониторинг;

· муттањидсозї ва љамъбасти маълумоте, ки дар доираи мониторинг аз љониби маќомоти давлатї ва бо дигар ташкилот ташаккул дода мешавад;

· муњокимаи тамоюлњо дар нишондињандањои рушд бо намояндагони ташкилотњои давлатї ва ғайридавлатї;

· пањн намудани натиљањои мониторинг ва арзёбї;

· такмили нишондињандањои мониторинг;

· тањияи пешнињодњо оид ба такмилдињии тадбирњо ва амалњо оид ба ноилгардии онњо, бо дар назар доштани таљриба ва сабаќњои омўхта;

· омода намудани маводњои тањлилї дар бораи вазъият дар соњањо, тањияи пешнињодњо оид ба инкишофи онњо, арзёбии самаранокї ва пуррагии тадбирњои андешидашуда;

· омода намудани њисоботи дахлдор оид ба мониторинг ва арзёбии натиљањои Стратегия ва Барнома;

· ташкили сомона ва таъмини дастгирии иттилоотии он барои љойгир намудани маълумот дар бораи мониторинг ва арзёбии Стратегия ва Барнома;

· њамкорї бо шарикони байналмилалии рушд оид ба масъалањои марбут ба самтњои асосии амалишавии Стратегия, Барнома ва Њадафњо;

· амалишавии пайвастаи робитаи мутаќобила ва машварат бо љонибњои манфиатдор, аз љумла, вакилони Маљлиси намояндагони Маљлиси Олии Љумњурии Тољикистон, аъзои Шўро, ташкилотњои љамъиятї, муассисањои байналмилалии молиявї ва тањиякунандагони Стратегия ва Барнома, бо маќсади муайянсозї ва амалї намудани тадбирњои институтсионалие, ки аз натиљањои мониторинг ва арзёбии Стратегия ва Барнома бармеоянд;

· љалби коршиносон ба раванди мониторинг љињати тањќиќи мушкилоти дар љараёни мониторинг ва арзёбї ошкоршуда.

57. Њисобот оид ба мониторинг ва арзёбии Стратегия ва Барнома ва стратегияву барномањои соњавии рушд аз љониби Њукумати Љумњурии Тољикистон дар доираи Шўро бо иштироки шарикони рушди Тољикистон баррасї мегардад.

58. Њисобот оид ба мониторинг ва арзёбї дар асоси тањлили динамикаи низоми индикаторњои ду сатњ тартиб дода мешаванд:

·  индикаторњои сатњи байналмилалї ва муќоисањои байналмилалї;

·  индикаторњои сатњи миллї, ки бо њисоботњои давлатии оморї тасдиќ шудаанд, инчунин индикаторњои милликунонидашудаи Њадафњо барои муќоиса бо афзалиятњои асосии ќисму фаслњои Стратегия ва Барнома, ки љињати ошкор намудани таѓйироту тамоюлњои мушаххас ва мушкилињо дар рафти амалишавии Стратегия ва Барнома, њамчунин барои ошкор намудани тарафњои ќавї ва заиф, имкониятњову хавфњо истифода мешаванд.

5. Њисоботдињии низоми мониторинг ва арзёбИИ Стратегия
59. Њисобот оид ба гузаронидани мониторинг ва арзёбї аз њисоботи љамъбастї (баъд аз анљомрасии Стратегия), фосилавї (панљсола) ва љорї (солона) иборат аст. Њисоботи солона кўтоњмуддат (нимсола ва семоња) мешавад. 

60. Методологияи пешнињоди њисобот љињати амалишавии Стратегия ва Барнома, барномањои рушди соњавї, вилоятї, шањрї ва ноњиявї, шаклњо, намуд ва матритсањои њисоботдињї аз љониби маќоми ваколатдори низоми мониторинг ва арзёбї тартиб дода мешавад. 

6. Махзани иттилоотии мониторинг ва арзёбї 
61. Махзани иттилоотии мониторинг ва арзёбии амалишавии Стратегия ва Барнома инњо мебошанд:

· маълумоти њисоботњои омори давлатї, њисоботњои омори бахшї, соњавї ва минтаќавї; 

· маълумоти муассисаву ташкилотњо ва дигар субъектњои хољагидорї, ки дар омори давлатї ба њисоб гирифта намешавад; 

· маълумоти пурсишномањои маќсадноки иљтимоии ањолї; 

· маълумоти тадќиќотњои минтаќањои интихобшуда, гурўњњои алоњидаи ањолї ва хољагињои хонаводагї.

7. Институтсионализатсияи функсияњои мониторинг ва арзёбии амалишавии СТРАТЕГИЯИ МИЛЛИИ РУШДИ ЉУМЊУРИИ ТОЉИКИСТОН БАРОИ ДАВРАИ ТО СОЛИ 2030, БАРНОМАЊОИ МИЁНАМУЊЛАТИ РУШДИ ЉУМЊУРИИ ТОЉИКИСТОН ва барномањои соњавї ва минтаќавии рушд

62. Ба инфрасохтори институтсионалии мониторинг ва арзёбї сохторњои зерин дохил мешаванд: 

· сохтори мониторинг ва арзёбии Стратегия ва Барнома дар доираи котиботи Шўро (минбаъд – Сохтор);
· Агентии омори назди Президенти Љумњурии Тољикистон;

· вазорату идорањои соњавї;

· маќомоти иљроияи мањаллии њокимияти давлатї;

· воњидњои сохтории соњавии Дастгоњи иљроияи Президенти Љумњурии Тољикистон;

· ташкилотњои љомеаи шањрвандї.

63. Сохтори мониторинг ва арзёбии Стратегия ва Барнома дар доираи фаъолияти котиботи Шўро њамчун љузъи пайвандкунанда миёни тањиягарони Стратегия ва Барнома ва низоми амалишавии онњо буда, мониторинг ва арзёбии нишондињандањои банаќшагирифташударо аз рўи тадбирњо ва амалњои ноилшавї ба њадаф ва вазифањои рушди миллї амалї месозад. 

64. Сохтор масъалањои зеринро таъмин мекунад:

· раванди мониторинг, аз љумла мониторинги таќсимоти маблағњо тавассути буљет дар њамоњангсозї бо маќоми ваколатдор дар соњаи молия ва барномањои сармоягузории давлатї аз рўи лоињањои дар Стратегия ва Барнома пешбинишуда; 

· љараёни муайян намудани функсияњои институтсионалии низоми мониторинг; 

· якљо кардани љамъбасти љараёни иттилоот, ки дар доираи мониторинг аз љониби маќомоти давлатї ва дигар ташкилотњо ташаккул меёбад; 

· муњокимаи тамоюлњо дар нишондињандањои рушди миллї бо намояндагони ташкилотњои давлатї ва ғайридавлатї; 

· пањн намудани натиљањои мониторинг ва арзёбї;

· такмилдињии нишондињандањои мониторинг;

· омода намудани пешнињодњо љињати такмили тадбир ва амалњо бо дар назар доштани таљрибаи бадастомада ва сабаќњои андўхта; 

· омода намудани маводи тањлилї вобаста ба њолати соњањо, тайёр кардани пешнињодњо оид ба рушди онњо, арзёбии самаранокї ва мукаммалии чорабинињои андешидашуда; 

· омода намудани њисоботњои дахлдори мониторинг ва арзёбї оид ба натиљаи амалишавии Стратегия, Барнома, барномањои соњавї ва минтаќавии рушд;

· ташкил додани сомона ва дастгирии иттилоотии он барои љойгиркунии маълумот оид ба мониторинг ва арзёбии Стратегия ва Барнома;

· њамкорї бо шарикони байналмилалии рушд оид ба масъалањои алоќаманд бо самтњои асосии амалишавии Стратегия, Барнома ва Њадафњо;

· пайваста ба роњ мондани робитаи мутаќобила ва машварат бо љонибњои манфиатдор, аз љумла вакилони Маљлиси намояндагони Маљлиси Олии Љумњурии Тољикистон, аъзои Шўро, ташкилотњои љамъиятї, нињодњои байналмилалии молиявї бо маќсади муайянсозї ва амалї намудани тадбирњои институтсионалие, ки аз натиљањои мониторинг ва арзёбии Стратегия ва Барнома бармеоянд;
· ба раванди мониторинг љалб намудани олимону коршиносон љињати тањќиќи мушкилоти дар љараёни мониторинг ва арзёбї ошкоршуда. 

65. Сохтор мониторинг ва арзёбиро дар асоси маълумоти Агентии омори назди Президенти Љумњурии Тољикистон ва дигар маќомоти марказии њокимияти давлатии Љумњурии Тољикистон, Бонки миллии Тољикистон, маќомоти иљроияи мањаллии њокимияти давлатї, ташкилотњои љомеаи шањрвандї ва нињодњои байналмилалї амалї менамояд.

66. Вазорату идорањои соњавї ба Сохтор дар доираи ваколатњои худ оид ба саволњои Агентии омори назди Президенти Љумњурии Тољикистон маълумоти зеринро пешнињод мекунад: 

·  Вазорати рушди иќтисод ва савдои Љумњурии Тољикистон - тањлили нишондињандањои асосии макроиќтисодї (индикаторњои иќтисодї), њамоњангсозї ва тањияи сиёсати сармоягузорї; 

·  Вазорати адлияи Љумњурии Тољикистон – якљо бо дигар вазорату идорањои љумњурї тањлили њолат ва рушди ќонунгузории кишвар;

· Вазорати молияи Љумњурии Тољикистон – таъмини шароит барои суботи макроиќтисодї, тадбирњо оид ба такмили сиёсати молиявї, мониторинг ва идоракунии ќарзи беруна, таќвият додани низоми хазинадорї, ислоњоти молиявї, рушди бозори такрории коѓазњои ќиматнок, мониторинги таќсимоти маблағњо тавассути буљет дар њамоњангсозї бо маќоми ваколатдор дар соњаи молия ва барномаи сармоягузории давлатї аз рўи лоињањо ва тадбирњои Стратегия ва Барнома, њамчунин ислоњоти низоми андозбандї, такмил додани низоми љамъоварии андоз, вусъатдињии заминаи андоз, пурзўр намудани маъмурияти андоз ва бартараф намудани унсурњои тањрифи низоми андоз; 

· Вазорати мењнат, муњољират ва шуғли ањолии Љумњурии Тољикистон – рушди бозори мењнат, иљрои барномањои мусоидат ба шуғли ањолї, баланд бардоштани сифати таълим ва заминаи моддиву техникии тањсилоти касбї, барномањои густариши кори муздноки љамъиятї бо таъминоти шуғл, танзими инкишофи равандњои муњољирати дохилї ва беруна, такмили низоми пардохти музди мењнат ва ғайра; 

· Вазорати маориф ва илми Љумњурии Тољикистон – вусъатдињии дастрасии табаќањои аз њама камбизоати ањолї ба тањсилот, тавсеаи дастгирии маќсаднок барои кўдакони аз оилањои камбизоат, барќарорсозии инфрасохтори љисмонии муассисањои таълимї, омодасозии кадрњои педагогї, тањия намудани низомњои нави маблаѓгузорї, мониторинги љорї кардани наќшањои нави таълимї ва барномањо, омода кардани барномањо оид ба рушди соња;

· Вазорати тандурустї ва њифзи иљтимоии ањолии Љумњурии Тољикистон – ислоњоти системаи тандурустї, рушди кумаки аввалияи тиббию санитарї ва баланд бардоштани сифати он, бењтар намудани хизматрасонии тиббї ба ањолї, љињозонидани муассисањои соња ва хадамоти хизматрасон бо таљњизоти техникї ва барќарорсозии онњо, дастгирї ва мусоидат ба танзими оила, рушди омори тиббї, суғуртаи тиббї, таъмини хизматрасонињои кафолатдодашудаи тиббии ройгон, ислоњоти низоми њифзи иљтимоии ањолї, такмили низоми таъминот бо нафаќа, барќарорсозии муассисањои њифзи иљтимої, инкишофи шабакаи хољагињои хурд ва корхонањо, рушди хадамоти кумаки иљтимої дар хона ва тавонбахшии маъюбон; 

· Вазорати наќлиёти Љумњурии Тољикистон – корпоратизатсия, тиљоратикунонї ва хусусигардонии корхонањои соња, гузаронидани ислоњоти институтсионалї, рафти сохтмони роњњои нав ва иншооти инфрасохтори наќлиётї; 

· Вазорати кишоварзии Љумњурии Тољикистон - ислоњот дар хољагињои давлатї ва коллективї, соњаи пахтакорї, вусъатдињии имкониятњо ва дастгирии бахши хусусї, тадбирњо оид ба рушди чорводорї, саноати коркард, рушди андози ягона ба замин, кор карда баромадани њифзи суғуртаи хољагињои молистењсолкунандагони кишоварзї; 

· Вазорати энергетика ва захирањои оби Љумњурии Тољикистон - корпоратизатсия, тиљоратикунонї ва хусусигардонии корхонањои соња, гузаронидани ислоњоти институтсионалї, тањияи наќшаи чорабинињо оид ба љорисозии марњилавии тарифњои нави истифодаи неруи барќ ва газ, сохтмони иншооти нави энергетикї, ислоњоти бахши об, бењтар намудани нигоњдории техникии шабакањои обёрї ва зањкашї, амалишавии наќшаи амал оид ба љорисозии марњилавии тарифњои нави об; 

· Вазорати саноат ва технологияњои нави Љумњурии Тољикистон – тањия ва амалишавии вазифањои стратегї дар бахшњои саноат бо маќсади навсозии технологияи истењсолот ва гузаронидани истењсолот аз истењсоли мањсулоти нимтайёр ба истењсоли мањсулоти нињої бо истифода аз захирањои мењнатї, табиї ва ашёи хоми хољагињои кишоварзии мављуда; 

· Бонки миллии Тољикистон – нигоњдории сатњи муътадили таваррум дар доираи ваколатњои љойдошта, тањкими сиёсати пулию ќарзї ва рушди бозори коѓазњои ќиматнок, баланд бардоштани эътимоднокї ба низоми бонкї ва зиёд намудани њаљми пасандозњои бонкї; 

· Кумитаи давлатии сармоягузорї ва идораи амволи давлатии Љумњурии Тољикистон – љалби сармоягузорињо ба иќтисодиёти кишвар, амалишавии сиёсати давлатї оид ба масъалањои хусусигардонии корхонањои азим, фароњам овардани шароит барои рушди соњибкорї, рушди минбаъдаи раванди хусусигардонї бо таваљљуњи махсус ба нишондињандањои сифатї; 

· Кумитаи давлатии идораи замин ва геодезии Љумњурии Тољикистон – таљдиди сохторњои хољагињои давлатї ва коллективї, амалисозии Барномањои пешгирии биёбоншавї;

· Кумитаи рушди мањали назди Президенти Љумњурии Тољикистон - дар сатњи минтаќавї ва мањаллї ташаккул додани идоракунии низоми маќомоти иљроияи мањаллии њокимияти давлатї, ки мувофиќ ба принсипњои асосии идораи самараноки давлатї буда, шароити заруриро барои рушди устувори иљтимоиву иќтисодии кишвар фароњам меоварад; 
· Кумитаи андози назди Њукумати Љумњурии Тољикистон – такмили низоми љамъоварии андозњо, тариќи мустаќим (онлайн) ба роњ мондани ќабули њуљљатњо љињати омода намудани баќайдгирии давлатии шахсони њуќуќї ва соњибкорони инфиродї, љамъоварии андозњои муќарраргардида ва сари ваќт ворид намудани он ба буљет, хизматрасонињо ба андозсупорандагон; 

· Кумитаи њифзи муњити зисти назди Њукумати Љумњурии Тољикистон – гузаронидани ислоњоти институтсионалї љињати баланд бардоштани иќтидори маќомоти њифзи табиат дар мањал, муайян намудани афзалиятњои миллї оид ба њифзи табиат ва назорати истифодаи оќилонаи захирањои табиї, мониторинги њифзи муњити зист, инкишоф ва вусъатдињии лоињањои экологї; 

· Кумитаи њолатњои фавќулодда ва мудофиаи граждании Љумњурии Тољикистон – такмили идоракунии рафъи оќибатњои офатњои табиї;

· Хадамоти алоќаи назди Њукумати Љумњурии Тољикистон – корпоратикунонї, тиљоратикунонї ва хусусигардонии корхонањои бахш, гузаронидани ислоњоти институтсионалї, азнавсозї ва рушди шабакањои коммуникатсионї, таъмини њамаи минтаќањои љумњурї бо алоќа, иштирок дар иттилоотдињї;

· Палатаи њисоби Љумњурии Тољикистон – арзёбии эътимоднокии низоми идоракунии молиявї, инчунин эътимоднокии њисоботњои молиявии сохтори дахлдор (аудити молиявї); арзёбии иљрои вазифањои дар назди ташкилот ё яке аз воњидњои он гузошташуда (аудити самаранокї); арзёбии сарфа ва истифодаи маќсадноки маблаѓњои буљетї, ки сохтори дахлдор људо намудааст (аудити натиљабахшї); 
· Хадамоти зиддиинњисории назди Њукумати Љумњурии Тољикистон – амалисозии Барномаи давлатї оид ба дастгирии соњибкорї, рушди бахши хусусї, механизмњои дастгирии баъди хусусигардонии корхонањои ѓайридавлатї; 

· Агентии назорати давлатии молиявї ва мубориза бо коррупсияи назди Президенти Љумњурии Тољикистон - амалишавии Ќонуни Љумњурии Тољикистон "Дар бораи назорати давлатии молиявї", вусъатдињии фаъолияти агентї оид ба пайгирии истифодаи самаранок ва маќсадноки маблағњои давлатї ва молу мулк, инчунин ќарзњои беруна, ки аз љониби Њукумати Љумњурии Тољикистон ва субъектњои иќтисодии Љумњурии Тољикистон тањти кафолати давлатї љалб мегарданд ва хизматрасонии онњо;

· Агентии хизмати давлатии назди Президенти Љумњурии Тољикистон ва Донишкадаи идоракунии давлатии назди Президенти Љумњурии Тољикистон - оид ба рушди хизмати давлатї, таќвияти касбияти хизматчиёни давлатї ва тањкими самарабахшии идоракунии давлатї;

· корхонаи воњиди давлатии "Хољагии манзилию коммуналї" - дастрасї ба оби тозаи ошомиданї, пурра гузаштан ба њисобкунакњои обї, љорї намудани механизми мукаммали љамъоварии њаќќи хизматрасонии коммуналї, њолати хадамоти коммуналї, амалишавии наќшаи чорабинињо оид ба љорисозии марњилавии тарифњои нави оби тозаи ошомиданї.

67. Вазорату идорањо маълумоти иловагии дахлдорро дар асоси дархости Сохтор, ки барои мониторинг ва арзёбї зарур аст, пешнињод мекунанд.

68. Маќомоти иљроияи мањаллии њокимияти давлатї мониторинги Стратегия ва Барнома, барномањои рушди соњавї аз рўи нишондињандањои сатњи вилоят, шањру ноњияњо, инчунин љамоатњо ташкил намуда, маълумотро барои дигар сатњи мониторинг омода мекунанд. 

69. Воњидњои дахлдори сохтории Дастгоњи иљроияи Президенти Љумњурии Тољикистон ба Сохтор маълумоти љамъбастиро оид ба масъалањои ба самтњои Стратегия ва Барнома алоќамандбударо пешнињод намуда, якљо бо Сохтор арзёбї ва тањлили бахшњое, ки тањти назорат ќарор доранд мегузаронад ва амалишавии Стратегия ва Барномаро њамоњанг ва амалї менамояд. 

70. Њамкории Сохтор ва ташкилотњои љомеаи шањрвандї дар раванди мониторинг ва арзёбии Стратегия ва Барнома тавассути иштирок дар муњокимањои муштарак љињати муайянсозии афзалиятњои барномањои оянда ва дастгирии лоињањои ташкилотњои љомеаи шањрвандї, ки ба Стратегия ва Барнома алоќаманд амалї карда мешаванд. 

71. Сохтор дар љараёни мониторинг ва арзёбии амалишавии Стратегия ва Барнома метавонад бо вакилони Маљлиси намояндагони Маљлиси Олии Љумњурии Тољикистон њамкорї намояд. 

72. Робита бо созмонњои байналмилалии молиявї дар асоси њамкории зич, њамоњангсозии амалњо тавассути љаласањои машваратї, низоми љории њисоботдињї ва арзёбї, тањияи тавсияњои дахлдор сурат мегиранд. 

73. Бо маќсади омода намудани тањлили самтњои Стратегия ва Барнома ва тадбирњои рушди иљтимою иќтисодї љињати таъмини раванди мониторинг дар мутобиќат бо роњбарияти Шўро олимони тањлилгар, мутахассисони вазорату идорањои кишвар љалб карда мешаванд.
8. Амалинамоии функсияњои мониторинг ва арзёбї (ташаккули методология, МАЉМЎИ нишондињандањо, УСУЛЊОИ љамъоварї, коркард ва пешнињоди маълумот ВА ташкили махзани маълумот)

74. Дар тамоми сатњњои маќомоти идоракунии давлатї сохтор ва шахсони дахлдор муайян карда мешаванд, ки њамоњангсоз ва масъул барои гузаронидани мониторинг ва арзёбї буда, инчунин љамъбасткунандаи маълумот, пешнињодкунандаи њисобот оид ба амалишавии Барнома ва Њадафњо (баъди тасдиќи роњбарият) ба 
маќоми ваколатдор мебошанд. 

